
A oposicién do PSOE as politicas antisociais de Rajoy € unha impostura. O contrario seria dun
cinismo atroz, tendo en conta que as executadas polo PSOE no goberno central partillaban de
vez 0 mesmo espirito e orientacidn neoliberal. O primeiro grande recorte da crise, e o maior da
historia até ese momento, fixoo o executivo de José Luis Rodriguez Zapatero -do que facia
parte Rubalcaba- na altura de maio de 2010. Conxelacién das pensiéns, reducion nun 5% do
salario das e dos traballadores publicos, eliminaciéon do cheque bebé e reducién de 6.000
milléns de investimentos publicos. Lembran? O PSOE, ao igual que hoxe o PP, non tivo o mais
minimo reparo a hora de tomar medidas contra a maioria social para satisfacer as esixencias
do grande capital.

A pasada semana, o retruque de Rubalcaba ao “recortazo” do Partido Popular, ao marxe de

certa escenificacion titubeante, foi ofrecerlle a Rajoy un grande acordo de Estado en materia de
economia. Cando o PP vifia de anunciar un bestial paquete de retallamentos (suba do IVE,
reducion de traballadoras e traballadores do sector publico, conxelacion das pensions, reducion
da axuda de vivenda, empobrecemento da prestacién por desemprego...) o principal partido da
“oposicidon” tercia ofrecendo un pacto. Non sorprenderia que pola cabeza do social-liberalismo
espanol rondase a idea dun acordo equivalente ao dos “socialistas” gregos, do PASOK, que
vernien de propiciar 0 goberno da dereita conservadora, atendendo o mandato da oligarquia
transnacional que dirixe a Union Europea.

Como poden afirmar desde o0 PSOE que defenden unhas politicas diferentes as do Partido
Popular cando logo non tefien inconveniente en acordar, con fachenda, unha “posicién comuan”
para pregarse diante das esixencias antisociais da UE? Como poden presentarse como
alternativa se cando foron goberno rexeitaron sistematicamente todas as iniciativas (dacion en
pago, reforma fiscal progresiva, banca publica, novo modelo produtivo, reducién de gasto
militar, na igrexa e na coroa...) que, nomeadamente desde o nacionalismo galego, lle propufian
un cambio de rumbo ?

Malia a sua escenificacién parlamentaria e mediatica, o bipartito espanolista, o PPSOE, actua
como instrumento ao servizo da clase dominante, dos ricos e poderosos, contra o pobo.

Mais hai alternativa. En Galiza si. A que o outro dia por boca de Jorquera reclamaba no
Congreso, cunha intervencion impecabel pola sua firmeza e compromiso, a dimision do
Presidente do Goberno e manifestaba a frontal oposicién ao paquete de recortes. A mesma,
gue con con insistencia teima en reivindicar que a saida para o pobo galego sé pode pasar por
un triplo eixo: soberania, democracia e traballo. A mesma que chama & mobilizacién o vindeiro
25 de xullo, Dia da Patria Galega, para rescatarmonos os dereitos que outros nos furtan.

